
REPUBLIKA E SHQIPERISE

GJYKATA E RRETHIT GJYQESOR
TIRANË 


	

	<nr_akti>
	<nr_vendimi>



      V  E  N  D  I  M
       “NË EMËR TË REPUBLIKËS”

         Gjykata e Rrethit Gjyqësor Tiranë e përbërë nga:

      SOKOL  TONA  -  G J Y Q T A R

Asistuar nga sekretare gjyqësore Znj.Dasantila BEJKO, me pjesemarrjen e prokuror Z.Perparim Hasa, sot në datën 01 Nentor 2016, përfundoi së shqyrtuari në seancë gjyqsore publike çeshtjen penale ushtarake me nr. 15 Akti që i përket:

I PANDEHUR: Ermir Begaj i biri i Asqeri dhe i Dhurata i 

dtl.13.12.1976, lindur dhe banues ne Tirane Rr “Margarita Tutulani” pallati nr.6 shk.1 ap.3, arsim i larte oficer, i padenuar, i martuar, me shtetesi shqiptare (ne mungese), mbrojtur ne gjykim nga avokate caktuar kryesisht nga gjykata Znj. Olta Myftaraj me nr. 7567 Liçense dhe Nipt 

L 42104009 A. 

AKUZUAR: 
Per vepren penale te “Mosparaqitjes se oficereve dhe nenoficereve aktiv”.

Baza Ligjore:   Parashikuar nga Neni 37/1 i Kodit Penal Ushtarak.

Gjykata si çeli dhe zhvilloi seancat gjyqësore;

Si dëgjoi prokurorin i cili ne perfundim kerkoj:

-Deklarimin fajtor te te pandehurit Ermir Begaj per vepren penale te “Mosparaqitjes se oficereve dhe nenoficereve aktiv” dhe ne baze te Nenit 37/1 te Kodit Penal Ushtarak dhe ne baze te kesaj dispozite denimin e tij me nxjerrjen ne lirim nga Ushtria.

-Shpenzimet ne ngarkim te te pandehurit. 

Si degjoj avokaten caktuar kryesisht per te pandehurin ne mungese e cila ne perfundim kerkoj:

-Pafajesi per te pandehurin per vepren per te cilen akuzohet.

Si shqyrtoi dhe administroi provat ne teresi:

V  Ë  R  E  N 

Ne kete Gjykate Organi i Prokurorise ka sjelle per gjykim te pandehurin Ermir Begaj i akuzuar per kryerjen e vepres penale ushtarake te “Mosparaqitjes se oficereve dhe nenoficereve aktiv”, parashikuar nga Neni  37/1 i  Kodit Penal Ushtarak.

Organi prokurorise duke kerkuar administrimin e provave, deklarimin fajtor dhe denimin e te pandehurit Ermir Begaj per kryerjen e vepres penale te percaktuar ne pjesen hyrese te ketij vendimi  -ai organ- i parashtroj kesaj gjykate sa vijon: 

I pandehuri Ermir Begaj eshte banor i qytetit te Tiranes dhe deri ne kohen e ndodhjes se faktit penal, objekt te këtij shqyrtimi gjyqësor ai ka qene ne detyrën e oficerit te Shtabit ne Drejtorine e Zbulimit ne Shtabin e Pergjithshem te Forcave te Armatosura, me gradën N/Kolonel.

Fillimisht i pandehuri me urdherin Nr.2466 date 31.07.1998 te Ministrit te Mbrojtjes eshte titulluar oficer aktiv me gradën Nentoger dhe eshte emëruar me detyre ne Repartin Ushtarak 8880 Tirane. Per shkak te reformave ne Forcat e Armatosura i pandehuri Ermir Begaj ka kryer detyra te ndryshme ne repartet e Forcave te Armatosura.

Me urdherin Nr.903 date 01.06.2015 te Ministrit te Mbrojtjes i pandehuri eshte emëruar ne detyrën e “Oficerit te Shtabit  per planifikimin dhe zhvillimin e aseteve te zbulimit” ne sektorin e planifikimit dhe koordinimit ne Drejtorine e Zbulimit ne Shtabin e Pergjithshem te Forcave te Armatosura (reparti ushtarak 6601-Tirane)

Rezulton nga aktet se ne baze te grafikut te lejeve te zakoneshme i pandehuri Ermir Begaj ka qene i planifikuar dhe ka filluar lejen e zakoneshme nga data 14.09.2015-14.10.2015. Pikerisht gjate periudhës qe i pandehuri ka qene me leje te zakoneshme, ai ne datën 23.09.2015 i ka paraqitur nje kerkese “Per dalje ne rezerve” -Shefit te Shtabit te Pergjithshem te Forcave te Armatosura-, kerkese e cila pasi eshte diskutuar, me shkresën nr.8085/1 prot. date 06.10.2016 te Drejtorit te Personelit te Shtabit te Pergjithshem te Forcave te Armatosura i eshte kthyer përgjigje se kërkesa e tij per dalje ne rezerve nuk miratohet duke mosvijuar procedurën e metejeshme. Duke mos u miratuar ajo kerkese, gjykata behet me dije te përmbajtjes se saj e cila i drejtohet te pandehurit: “Dalja juaj ne rezerve, sjell cenimin e operacionalitetit dhe gatishmërinë te strukturave te Forcave te Armatosura. Per me tepër Forcat e Armatosura te Republikes se Shqiperise per arsimimin dhe kualifikimin tuaj, kane investuar ne Institucione ushtarake brenda dhe jashtë vendit, si edhe ju ka motivuar per promovimin ne grade”.

Por ndonëse sa sipër, i pandehuri me gradën N/Kolonel, ai  pas përfundimit te lejes se zakoneshme qe nga data 15.10.2015 dhe ne vazhdim nuk eshte paraqitur me ne detyre duke bere ne kete menyre qe Shtabi i Pergjithshem i Forcave te Armatosura me shkresën nr.719/2 prot. date 27.01.2016 te kallzoje per ndjekje penale Nenkolonel Ermir Asqeri Begaj.

Per sa siper, organi i Prokurorise pasi ka administruar kallzimin per ndjekje penale te te pandehurit dhe ka administruar provat përkatëse, ka sjelle ne kete gjykate te pandehurin Ermir Begaj i akuzuar per kryerjen e vepres penale ushtarake te “Mos paraqitjes se oficereve dhe nenoficereve aktiv” parashikuar nga Neni  37/1 i  Kodit Penal Ushtarak.

Ne lidhje me faktin penal per te cilen i pandehuri Ermir Begaj akuzohet, gjykata çmon se me provat qe u administruan, fajesia e tij rezulton e provuar po keshtu edhe kualifikimi ligjor i vepres penale ushtarake, i drejte.

Keshtu ne drejtim te fajesise se te pandehurit hedhin drite prova te tilla si:

-Akti i kallezimit per ndjekje penale paraqitur nga ana Shtabit te Pergjithshem te Forcave te Armatosura me shkresën nr.719/2 prot. date 27.01.2016 ne te cilin pershkruhet ngjarja si me sipër;

-shkresa nr.7483 prot dt. 04.09.2015 “Njoftim per kryerjen e lejes se pushimit vjetor”;

-Urdheri nr.903 date 01.06.2015 i Ministrit te Mbrojtjes “Per lirim dhe emerim ne detyre”;

-shkresa nr.8085 date 06.10.2015;

-si edhe ne tërësi aktet e dosjes penale nr.06/2016.

Organi i prokurorisë ne funksion  te provueshmërisë se faktit penal objekt akuze, përveç provave shkresore te sipërcituara, i paraqiti kësaj gjykate edhe dëshminë e shtetasit Besnik Cukali, i cili duke pohuar se ai eshte ne detyrën e Oficerit te Shtabit ne Drejtorine e Zbulimit ne Shtabin e Pergjithshem te Forcave te Armatosura (reparti ushtarak 6601-Tirane) rreth ngjarjes si me sipër ai midis te tjerave dëshmoi se: “...i pandehuri Ermir Begaj ka qene ne detyrën e oficerit te shtabit...pasi punoj rreth tre muaj ai mori lejen e zakoneshme dhe gjate lejes ai paraqiti kerkese per largim nga ushtria...Drejtoria e personelit duke qene se ai ne datën 01.09.2015 morri gradën e Nenkolonelit, kërkesën e te pandehurit ja paraqiti Shefit te Shtabit..kerkesa e te pandehurit ju mohua, pasi atij sapo i ishte promovuar grada.. ne datën 14.10.2015 ai duhej te paraqitej ne detyre por ai nuk u paraqit... i pandehuri nuk ka patur paisje per te dorëzuar.. sipas rregullave ne pritem 7 dite dhe me pas filluam procedurën e kallëzimit penal..” (dëshmia e pasqyruar ne proçes verbalin e seancës gjyqesore te datës 04.10.2016).

Ne kete gjykim, i cili u zhvillua ne mungese te te pandehurit, gjykata ne mbrojtje te interesave te tij caktoi nje avokat kryesisht i  cili pasi u njoh me aktet e dosjes morri persiper mbrojtjen e te pandehurit duke e realizuar ate deri ne perfundim te gjykimit.

Pikerisht, deklarimin e mungeses se te pandehurit si edhe mbrojtjen e interesave te tij kryesisht  gjykata e realizoj pasi, pas njoftimit ne menyre te perseritur te te pandehurit, gjykata u be me dije nepermjet shkreses nr. 3738/1 prot. date  20.07.2016 te Komisariatit te Policise Nr. 2 ne Tirane, se tashme i pandehuri Ermir Begaj, ashtu siç konfirmohet edhe nga te dhënat e sistemit TIMS ai ndodhet familjarisht i larguar jashtë shtetit 

Edhe per sa i takon kualifikimit ligjor te vepres gjykata çmon se organi i akuzes e ka vleresuar drejt ate pasi ne rastin ne gjykim çmohet se ne veprimet e te pandehurit Ermir Begaj ekzistojne elementet perberes te figures se vepres penale ushtarake te “Mos paraqitjes ne repart te oficereve aktiv” si ata qe lidhen me objektin dhe anen objektive te vepres penale ashtu edhe ata qe lidhen me subjektin  dhe anen subjektive te saj.

Ne lidhje me caktimin e llojit dhe te mases se denimit gjykata mban parasysh rrezikshmerine shoqerore te vepres penale te  kryer nga i pandehuri, raportet shoqerore qe ajo cenon ne mbrojtje te pavaresise se shtetit, teresise se territorit, rendit kushtetues si edhe gadishmerise se forcave te armatosura. 

Po keshtu, gjykata evidenton edhe rrezikshmerine e te pandehurit jo vetëm  ne faktin e kryerjes prej tij te nje vepre penale me dashje te drejteperdrejte, por veçanërisht ne faktin qe ashtu siç u sipercitua i pandehuri Ermir Begaj nuk eshte paraqitur me ne detyre duke u larguar prej saj ne kushtet kur Forcat e Armatosura te Republikes se Shqiperise kane investuar per  arsimimin dhe kualifikimin e tij ne Institucione ushtarake brenda dhe jashtë vendit, madje duke motivuar ate ne promovimin e gradave me te larta ne ushtri. 

Per sa i përket zbatimit te rrethanave lehtësuese ndaj te pandehurit, ne kushtet e hetimit dhe gjykimit te tij ne mungese, gjykata ne rastin ne gjykim rrethana te tilla nuk identifikon. 

PER  KETO  ARSYE

Gjykata ne baze te Nenit 384 e 390 te Kodit Proçedures Penale dhe 37 te Kodit Penal Ushtarak:

                                             VENDOSI

-Deklarimin fajtor te te pandehurit Ermir Asqeri Begaj per kryerjen e vepres penale te “Mosparaqitjes se oficereve dhe nenoficereve aktiv” dhe ne baze te Nenit 37/1 te Kodit Penal Ushtarak e denon ate me 2 (dy) muaj burgim.

-Vuajtja e denimit do te filloj me venien ne ekzekutim te ketij vendimi pasi ai te marr forme te prere.

-Shpenzimet proçeduriale te kryera ne fazen e hetimeve paraprake si edhe ato gjyqesore i ngarkohen te pandehurit.

-Kunder vendimit lejohet ankim sipas Ligjit ne Gjykaten e Apelit Tirane.

U shpall sot në Tiranë më date 01 Nentor 2016.

S E K R E T A R E                                              G J Y Q T A R

Dasantila  BEJKO                                               SOKOL TONA

